Hensopper
Kom kinders  laat  klein Tienie demonstreer
hoe mens in vandag se dae kan survive:
Mens moet net baie rats kan duck en dive

en baie mooi vir jou wickets kan keer!
Jy moet `n oog hê vir `n goeie scheme

en verkieslik net min  beginsels hê

of  bereid wees om dit gou af te lê

dan pas jy maklik in ‘n ander team.
Jy vra: “ Bly jy aan jou mense getrou?”

Dis nou werklik die belaglikste tjol
want solank jy kan moet jy liewer hol,
wat saak maak is mos die hier en die nou!

Jy vra: „Wat van ons trotse tradisie?“
Van daardie crap moet mens liewer vergeet
dis beter om uit die krip te kan vreet -
no big deal – wat is tog in `n visie?
As mens smile terwyl jy kruip is jy cool

en so- dit kan julle gerus maar glo -
vorder mens uiteindelik tot amper bo

en sit daar lekker op jou eie stool.

